Валиев Зөлфәт Зиннур улы.
Зөлфәт 1979 нчы елның 24 нче ноябрендә Мөслим районы Симәк авылында туа. Аңа 3 яшь тулгач, гаиләләре белән Тойгелдегә күченеп киләләр. 1987 нче елда Тойгелде урта мәктәбенә укырга керә. Башлангыч классларда аларны Халимова Рәмилә апалары укыта. 

 5 нче класстан башлап мәктәпне тәмамлап чыкканчы  класс җитәкчеләре Габдуллина Сәкинә була. “Зөлфәт тырыш, сүз тыңлаучан, һәр эшне җиренә җиткереп башкаручан, төгәл фәннәрне яхшы белүче һәм актив укучы булып исемдә калган” ди аның турында Сәкинә апасы. 1997 нче елда урта мәктәпне яхшы билгеләренә генә тәмамлагач, Зөлфәт Әлмәт экономия институтына укырга керә. Аны 2002 нче елда тәмамлап, хәзерге көндә “Татнефть” оешмасында инженер булып эшли. 

Бала чактан ук Зөлфәтне, күп тапкырлар Сабантуй батыры булып калган оста көрәшче әтисе үзе белән ияртеп Сабантуй мәйданнарына көрәшкә йөртә.  Халкыбызның милли көрәше серләренә дә малайны әтисе өйрәтә. Үзе яулый алмаган үрләрне яуласыннар, ил күләмендә танылган көрәшчеләр булсыннар иде дип хыяллана Зиннур.

Әтисенең өметен аклый Зөлфәт. 6-7 классларда укыганда ук Казанда уздырылган республика күләм ярышларда җиңү яулый. Татарча көрәш буенча кайсы гына шәһәрдә, нинди генә бәйге үткәрелмәсен, һәркайсына чакырыла егет һәм берсеннән дә призсыз кайтмый. 

1999 елда инде ул спорт мастеры исемен ала.

2001 нче елда Муса Җәлил исемендәге призга үткәрелгәзн ярышта батыр кала. Шул ук елда Татарстан чемпиотатында җиңә.

2002 елда Зөлфәт Әлмәт экономия институтын тәмамлап “Татнефть” оешмасында инженер булып эшли башлый.

Бу елда да Зөлфәт Валиев Татарстан батыры исемен яклап кала һәм Мәскәүдә уздырылган Россия чемпионатында III урынны яулый. Шул ук елның 26 нчы декабрендә Казанда үткәрелгән ил күләм чемпионатта II урынны ала.

